ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի
N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

Իրավական ակտի ընդունման անհրաժեշտությունը.
Ներկայացված որոշման նախագծի (այսուհետև` Նախագիծ) ընդունման անհրաժեշտությունը պայմանավորված է 2025/2026 ուսումնական տարվա սկզբի դրությամբ ՀՀ պետական հանրակրթական ուսումնական հաստատությունների շահառուների վերաբերյալ Կրթության կառավարման տեղեկատվական համակարգից ներբեռնած տվյալներով ՀՀ 2025 թվականի պետական բյուջեով «1146. Հանրակրթության ծրագիր» բյուջետային ծրագրերի գծով նախատեսված ծախսերում վերահաշվարկի կատարման արդյունքները (ֆինանսական և ոչ ֆինանսական ցուցանիշները) պետական բյուջեում սահմանված կարգով արտացոլման անհրաժեշտությամբ, «1148. Արտադպրոցական դաստիարակության ծրագիր» բյուջետային ծրագրերի գծով նախատեսված ծախսերում վերահաշվարկի կատարման արդյունքում և նախորդ տարվա մարզական արդյունքների հիման վրա համապատասխան անձանց լրավճարների հաշվարկման և պետական բյուջեում սահմանված կարգով արտացոլման անհրաժեշտությամբ (ՀՀ Շիրակի մարզպետարանի աշխատակազմ):
Ընթացիկ իրավիճակը և խնդիրները.
[bookmark: _GoBack]Կրթության կառավարման տեղեկատվական համակարգից ներբեռնած տվյալների հիման վրա ՀՀ 2025 թվականի պետական բյուջեի  «1146. Հանրակրթության ծրագիր» բյուջետային ծրագրի «12015. ՀՀ պետական հանրակրթական բոլոր ուսումնական հաստատություններում ԲՏՃՄ ոլորտի (բացառությամբ մաթեմատիկայի) դասավանդող ուսուցիչների համար վարձատրության բարձրացված հստակ չափաքանակի սահմանում» և «12016. ՀՀ գյուղական բնակավայրերում մինչև 100 սովորող ունեցող պետական հանրակրթական ուսումնական հաստատություններում դասավանդող ուսուցիչներին լրավճարի սահմանում» միջոցառումների մասով իրականացվել են վերահաշվարկներ: Հիմք ընդունելով կատարված վերահաշվարկների արդյունքները՝ ՀՀ 2025 թվականի պետական բյուջեով 1146 - «12016. ՀՀ գյուղական բնակավայրերում մինչև 100 սովորող ունեցող պետական հանրակրթական ուսումնական հաստատություններում դասավանդող ուսուցիչներին լրավճարի սահմանում» միջոցառմանը հատկացված միջոցներից առաջարկվում է կատարել 92574,9 հազար դրամի վերաբաշխում, որից 85870,7 հազար դրամը Նախագծով առաջարկվում է հատկացնել է «12015. ՀՀ պետական հանրակրթական բոլոր ուսումնական հաստատություններում ԲՏՃՄ ոլորտի (բացառությամբ մաթեմատիկայի) դասավանդող ուսուցիչների համար վարձատրության բարձրացված հստակ չափաքանակի սահմանում» միջոցառմանը, 5916,0 հազար դրամը՝ «1148. Արտադպրոցական դաստիարակության ծրագիր» բյուջետային ծրագրի «11001. Արտադպրոցական դաստիարակություն» և 788,2 հազար դրամը՝ «1148. Արտադպրոցական դաստիարակության ծրագիր» բյուջետային ծրագրի «12002. Կամավոր ատեստավորման նոր համակարգի ներդրում՝ ուղղված արտադպրոցական ուսումնական հաստատությունների մանկավարժական աշխատողների որակի բարձրացմանը» միջոցառումներին: 
 «1148. Արտադպրոցական դաստիարակության ծրագիր» բյուջետային ծրագրի «11001. Արտադպրոցական դաստիարակություն» միջոցառման շրջանակներում վերաբաշխման անհրաժեշտությունը պայմանավորված է ՀՀ կառավարության 2015 թվականի հուլիսի 16 N 798-Ն և 2015 թվականի դեկտեմբերի 17-ի N 1486-Ն որոշումների  հավելվածներով նախատեսված լրավճարների տրամադրմամբ (1 տարի ժամկետով)՝ օլիմպիական մարզաձևերի և օլիմպիական խաղերի ծրագրով չնախատեսված, պետական աջակցություն ստացող մարզաձևերի նախորդ տարվա մարզական արդյունքների հիման վրա (մարզական արդյունք ցուցաբերած սանի տվյալ մարզադպրոցի տնօրենի, ուսումնական գծով նրա տեղակալի և հրահանգիչ-մեթոդիստի պաշտոններում  աշխատող անձանց), իսկ «12002. Կամավոր ատեստավորման նոր համակարգի ներդրում՝ ուղղված արտադպրոցական ուսումնական հաստատությունների մանկավարժական աշխատողների որակի բարձրացմանը» միջոցառման շրջանակներում ֆինանսական միջոցների վերաբաշխումը պայմանավորված է ատեստավորված մանկավարժական աշխատողների փաստացի դրույքներով:
Հաշվարկ հիմնավորումները կցվում են:

Կարգավորման նպատակը և բնույթը. 
ՀՀ 2025 թվականի պետական բյուջեով  1146. Հանրակրթական ծրագիր և  «1148. Արտադպրոցական դաստիարակության ծրագիր» բյուջետային ծրագրի գծով նախատեսված ծախսերում վերահաշվարկի կատարման արդյունքները պետական բյուջեում օրենքով սահմանված կարգով արտացոլման համար սահմանված հատկացումների ծավալների փոփոխություն:

Նախագծի մշակման գործընթացում ներգրավված ինստիտուտները և անձինք.
 Նախագիծը մշակվել է ՀՀ կրթության, գիտության, մշակույթի և սպորտի նախարարության աշխատակիցների կողմից՝ ՀՀ մարզպետարանների, Երևանի քաղաքապետարանի և ՀՀ պաշտպանության նախարարություն տվյալների հիման վրա: 

Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն 2025 թվականի ՀՀ պետական բյուջեով կրթության ոլորտի գծով նախատեսված ծախսերի ծավալների ճշգրտում։ 
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
[bookmark: _Hlk213753773]«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություն և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություններ կատարելու  մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում, եկամուտների ավելացում կամ նվազեցում չի առաջացնի:
92.574,9 հազար դրամ գումարի վերաբաշխումը կատարվում է 2025 թվականի պետական բյուջեով Հայաստանի Հանրապետության կրթության, գիտության, մշակույթի և սպորտի նախարարության (որպես բյուջետային գլխավոր կարգադրիչ՝ ԲԳԿ) ընդհանուր հատկացումների հաշվին:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Սույն նախագիծը բխում է Հայաստանի Հանրապետության կառավարության 2021 օգոստոսի 18-ի թիվ 1363-Ա որոշմամբ հաստատված ՀՀ կառավարության  ծրագրի «4.3 ԿՐԹՈՒԹՅՈՒՆ»  բաժնի, ինչպես նաև «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագիրը» հաստատելու մասին Հայաստանի Հանրապետության կառավարության որոշման «Հանրակրթություն»  բաժնի նպատակների կատարումն ապահովելու անհրաժեշտությունից։
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
Չկան




